
Nafarroako Gorteetako kide eta Nafarroako Alderdi Popularreko talde parlamentarioaren eledun Javier García Jiménez jaunak, Legebiltzarreko Erregelamenduan ezarritakoaren babesean, berrikuntza politikoari buruzko honako interpelazio hau aurkezten dio lehen lehendakariorde eta Lehendakaritzako eta Berdintasuneko kontseilariari, Osoko Bilkuran eztabaidatzeko:
Demokraziaren kalitatea eta herritarrek erakunde publikoengan duten konfiantza funtsezko elementuak dira sistema politikoak behar bezala funtziona dezan eta gobernuaren egintza legitimoa izan dadin. Testuinguru horretan, berrikuntza politikoa premia saihetsezina bihurtzen da gardentasuna, kontu-ematea eta integritate instituzionala indartzeko. 
Azken urteotan, desafekzio politiko gero eta handiagoa eragin dute gardentasun faltarekin, kudeaketa publikoaren arloko opakutasun-pertzepzioarekin, interes-gatazken nahiz herritarren eta haien ordezkarien arteko urruntzearekin lotutako zenbait egoerak. Horrek guztiak beharrezkoa egiten du neurriak har daitezen kontrol demokratikoa indartzeko, herritarren parte-hartzea hobetzeko eta baliabide publikoen erabilera arduratsua bermatzeko.
Horregatik guztiagatik, interpelazio hau aurkezten dugu, jakiteko ea zer balorazio egiten duen Nafarroako Gobernuak foru-erkidegoaren berrikuntza politikoari buruz, bai eta zer neurri hartzen ari den edo hartuko duen gardentasuna, etika publikoa eta herritarren erakundeenganako konfiantza indartzeko.

